
Vətənin belə ağır günündə xalq 
 Naxçıvandan görkəmli oğlu Heydər 
Əliyevi Bakıya dəvət etdi. Ulu öndər 
tez bir zamanda ölkədə sabitliyi bərpa 
etdi, dövlətimizin güclənməsi, ordumu-
zun təşəbbüsü ələ alması nəticəsində 
düşmənlə atəşkəs imzalandı. Yeni güclü 
Milli Ordu quruculuğuna start verildi, 
struktur və kadr islahatları aparıldı, xarici 
siyasətdə böyük uğurlar qazanıldı. İqti-
sadiyyatda görünməmiş irəliləyişlər əldə 
olundu. Bir sözlə, Azərbaycan xalqının öz 
dövlətinə olan sarsılmış inamı bərpa edil-
di. Əhalinin hökumət, dövlət orqanlarına 
münasibəti yaxşıya doğru dəyişməyə, 
iqtidara etimadı artmağa başladı. 

Heydər Əliyevin 1993-cü ildə 
Azərbaycan rəhbərliyinə qayıdışı ilə 
ölkənin ictimai-siyasi, sosial, iqtisadi, 
elmi-mədəni həyatında, beynəlxalq 
əlaqələrdə kəskin dönüş yaradaraq, elmi 
əsaslara, beynəlxalq norma və prinsiplərə 
uyğun müstəqil dövlət quruculuğu 
prosesinə təkan verdi.

Sevindirici haldır ki, Prezident İlham 
Əliyevin 16 illik hakimiyyəti dövründə 
də Heydər Əliyevin yaratdığı siyasi 
kurs uğurla icra olundu. Azərbaycanın 
siyasi, sosial, iqtisadi, mədəni və digər ən 
mühüm sahələrində sıçrayış qeydə alındı. 
Bunun nəticəsidir ki, bu gün ölkəmizdə 
siyasi sabitlik ən yüksək səviyyədədir. 
Bundan əlavə, dövlətin əhalinin rifah 
halının yaxşılaşdırılması üçün həyata 
keçirdiyi tədbirlər, dövlət başçısının 
islahatları konteksində müvəffəqiyyətlə 
icra olunmaqdadır. Dünyanın bir sıra 
ölkələrində daxili çəkişmələr, xaos 
tüğyan etsə də, vaxtilə güclü infrastruk-
turu olan ölkələr tənəzzül təhlükəsi ilə 
qarşı-qarşıya qalsa da, Azərbaycan həm 
daxili siyasi sabitliyini qoruyur, həm də 
xarici siyasətində öz prioritetlərini uğurla 
təqdim edir, dünya dövlətləri ilə qarşılıqlı 
əməkdaşlığa və tərəfdaşlığa söykənən 
güclü münasibətlər qurur. Buna görə 

də, ötən illər ərzində ölkəmizdə xalqla 
iqtidar arasında sarsılmaz münasibətləri 
pozmağa çalışan heç bir qüvvə istəyinə 
nail ola bilmədi.

Prezident İlham Əliyev çıxışlarında 
bu birliyə toxunaraq qeyd etmişdir: “Bu 
gün dağılmış vəziyyətdə olan və daxili 
inteqrasiyanı tamamilə itirən ölkələrin 
gələcək taleyi böyük sual altındadır. Ona 
görə həyat və yaxın tarixin mənzərəsi 
göstərir ki, sabitlik əsas amildir və sabit-
lik necə təmin edilməlidir? Ancaq düzgün 
siyasətlə. O siyasət ki, onun mərkəzində 
xalq dayanır, ölkə vətəndaşı dayanır. Biz 
məhz bu siyasəti aparırıq. Mən dəfələrlə 
demişəm, bir daha demək istəyirəm 
ki, bizim siyasətimizin mərkəzində 
Azərbaycan vətəndaşı, onun problemləri, 
onun qayğıları, onun rifahı dayanır. Xalq-
iqtidar birliyi Azərbaycanda sabitliyi 
şərtləndirən əsas amildir, bu gün var və 
gündən-günə güclənir.”

Bu gün ölkəmiz dünyada əhalinin 
dövləti idarə edən siyasətçilərə ən çox 
etimad göstərdiyi top-20 ölkə arasında-

dır. Dünya İqtisadi Forumunun “Qlobal 
rəqabətlilik 2017-2018” hesabatının 
“Siyasətçilərə ictimai etimad” adlanan 
kateqoriyasında bu öz əksini tapmışdır. 
“Siyasətçilərə ictimai etimad” adlanan 
kateqoriyada Azərbaycanın dünyada 
20-ci yerə yüksəlməsi birbaşa əhali və 
biznes nümayəndələri arasında aparılan 
sorğulara əsaslanır. Bu isə bir daha onu 
göstərir ki, obyektiv sorğu nəticəsində 
Azərbaycanda iqtidara xalqın böyük eti-
madı üzə çıxır. Prezident İlham Əliyevin 
dediyi kimi, ölkədə sabitliyin mənbəyi 
Azərbaycan xalqıdır, onun iradəsi və eyni 
zamanda, iqtidarın apardığı siyasətdir. 

Təsadüfi deyildir ki, 2015-ci ildən 
başlayaraq neft qiymətlərinin kəskin 
düşməsinə baxmayaraq, Azərbaycanda 
heç bir sosial layihə dayandırılmadı, 
əvəzində isə yüzminlərlə iş yeri açıldı, 
dövlət əhalinin aztəminatlı təbəqəsinə, 
həssas kateqoriyaya aid vətəndaşlarına 
diqqət və qayğısını dəfələrlə artırdı. 
Azərbaycan dövləti dünya iqtisadi 
böhranından qaynaqlanan problemləri 
qabaqlayaraq, bir növ əhalinin bunu daha 
az hiss etməsi üçün əlindən gələni etdi. 

Azərbaycan “Qlobal rəqabətlilik hesa-
batında” daha bir kateqoriya – “Dövlət 
tənzimlənməsinin yükü” göstəricisinə 
görə, dünyada 15-ci yerdə qərarlaşdı . 
Ekspertlər qeyd edirlər ki, Azərbaycan 
dünyada dövlətə ən çox etimad göstərilən 
və dövlətin əhaliyə və biznesə ən az yük 
olduğu ölkələr sırasındadır.

Bu gün Azərbaycanda dövlət və xalq 
birliyini şərtləndirən əsas amillərdən 
biri də Prezident İlham Əliyevin ardı-
cıl islahatlarıdır. Dövlət başçısı siyasi, 
sosial, iqtisadi, mədəni, humanitar və 
demək olar ki, həyati əhəmiyyətli bütün 
sahələrin tərəqqisi ilə bağlı sərəncamlar, 
fərmanlar imzalayır. Prezidentin 2019-cu 
ildə atdığı bu təxirəsalınmaz və qətiyyətli 
addımları xalq–iqtidar birliyini misil-
siz dərəcədə möhkəmləndirdi. Bunun 
nəticəsidir kİ, ölkəmiz “Doing Business 
2019” hesabatında 32 pillə irəliləyərək ən 
islahatçı ölkələr sırasında 57-ci pillədən 
25-ci yerə yüksəlib. Siyasi və iqtisadi 
böhranların cərəyan etdiyi müasir dünya-
mızda Azərbaycanın yürütdüyü daxili və 
xarici siyasət öz məcrası ilə getməkdə və 
uğurlar qazanmaqdadır. 

Beləliklə, 2019-cu ildə ölkəmizdə da-
vamlı inkişafı təmin etmək, aparılan sosi-
al-iqtisadi islahatları dərinləşdirmək üçün 
məqsədyönlü siyasət aparıldı. Bu isə 
2020-ci ilə daha mütəşəkkil getməyimizi 
şərtləndirdi. Nəticələr birmənalı şəkildə 
onu göstərir ki, hansı ölkədə xalq və 
iqtidar arasında anlayış, səmimiyyət, qar-
şılıqlı etimad dəyərləri formalaşmışdırsa, 
orada inkişafa, sabitliyə zəmanət var. 
Azərbaycanda da bu dəyərlərin qorunma-
sı üçün dövlətimiz tərəfindən düşünül-
müş, ədalətli, çevik addımlar atılır.

Anar TURAN, 
“Xalq qəzeti”

Parlament seçkilərində qalib adı 
uğrunda mübarizə gərgin keçəcək 

Prezident İlham Əliyevin şeçkilərin 
şəffaf, azad və ədalətli keçirilməsi üçün  
siyasi iradə nümayiş etdirməsi, mühüm 
əhəmiyyətli sərəncam və fərmanlar im-
zalaması  beynəlxalq aləmdə də  yüksək 
dəyərləndirilir.  Son illər ölkəmizdə  
seçkilərin şəffaf və demokratik 
keçirilməsi beynəlxalq müşahidəçilərin 
də rəylərində öz əksini tapır.  Qeyd  
etdiyimiz kimi, seçkiöncəsi mühiti 
səciyyələndirən ən mühüm amillərdən 
biri sabitliyin mövcud olmasıdır.  Son 
illər nüfuzlu beynəlxalq  təşkilatların 
öz tədbirlərini məhz Bakıda keçirmələri 
ölkəmizin sabitlik adası kimi tanınmasın-
dan xəbər verir. Deməli, demokratik və 
ədalətli seçkilərin keçirilməsi üçün hər 
cür şərait var. 

Ölkəmiz son 15-20 ildə  demokratik 
dəyərlərə və ənənələrə sadiq olduğunu 
nümayiş etdirib.  1993- cü ilin ikinci 
yarısından başlayaraq bu istiqamətdə 
qətiyyətli addımlar atılıb. Təsadüfi deyil 
ki, seçkilərdə müşahidəçi qismində 
təmsil olunan beynəlxalq təşkilatların 
nümayəndələri, eləcə də müxtəlif  ölkə 
və təşkilatlar Azərbaycanın zəngin seçki 
təcrübəsinə malik olduğunu və de-
mokratiya yolunda inamla irəlilədiyini  
təsdiqləyirlər. Hazırda  respublikamızda  
seçkilər ərəfəsində mövcud olan de-
mokratik şərait beynəlxalq standartlara 
tam cavab verir və seçkilərin ədalətli, 
şəffaf və qanunvericilik aktlarına uyğun  
keçirilməsini təmin edir.

Hər seçkidə  təbliğat-təşviqat 
mərhələsində  siyasi mövqeyindən 
və ya  hansısa siyasi qurumu təmsil 
etməsindən, hətta müxalif mövqeyindən  
asılı olmayaraq, namizədlər  üçün  
bərabər imkanların  yaradılma-
sı seçkilərin demokratik şəraitdə 
keçirilməsini şərtləndirən amillərdəndir.  

Həmçinin namizədlər İctimai televiziya 
və radioda efir vaxtından, o cümlədən 
bəzi  kütləvi informasiya vasitələrindən  
ödənişsiz  istifadə edirlər. Bununla 
yanaşı, heç bir problemlə qarşılaşmadan 
seçki marafonunda onlar üçün ayrılmış 
müvafiq yerlərdə görüşlər keçirir, öz 
platformalarını seçicilərə çatdırmaq 
imkanından yararlanırlar. Bütün bunlar 
Azərbaycanda seçki mühitinin de-
mokratikliyini və şəffaflığını göstərən 
faktlardır. Yenicə başa çatmış bələdiyyə 
seçkilərində də bunun şahidi olduq. 

Gələn il fevralın 9- da keçiriləcək 
parlament seçkilərinə hazırlıqla 
əlaqədar Mərkəzi Seçki Komissiyası 
artıq “Azərbaycan Respublikasının 
Milli Məclisinə  seçkilərin hazırla-
nıb keçirilməsi üzrə əsas hərəkət və 
tədbirlərin Təqvim Planı” nı təsdiq 
edib.  Təqvim planında seçkilərin 
keçirilməsinə dair tədbirlərin – 
namizədlərin qeydiyyatı, təbliğat-
təşviqat kampaniyasının aparılma 
müddəti, müşahidəçilərin qeydiyyatı 
və  digər məsələlər müəyyənləşdirilib.  
Həmçinin MSK seçki günü ərzində 
5 dəfə seçici fəallığına dair məlumat 
açıqlayacaq. 

Seçkilərdə qalib adı uğrunda 
mübarizənin gərgin olacağı gözlənilir. 
Bunu seçkilərə qatılan siyasi partiya-
ların sayı da təsdiqləyir. MSK- dan 
verilən məlumata görə, indiyədək  20 
siyasi  partiyanın – Yeni Azərbaycan 
Partiyası, Ümid Partiyası, Vətəndaş 
Həmrəyliyi Partiyası, Böyük Qu-
ruluş Partiyası, Bütöv Azərbaycan 
Xalq Cəbhəsi Partiyası, Milli Dirçəliş 
Hərəkatı Partiyası, Azərbaycan Milli 
İstiqlal Partiyası, Azərbaycan De-
mokrat Partiyası, Böyük Azərbaycan 
Partiyası, Vahid Azərbaycan Partiyası, 
“Ana Vətən” Partiyası, Azərbaycan 
Təkamül Partiyası, Müsavat Partiyası, 
Azərbaycan Sosial Rifah Partiyası, 
Vəhdət Partiyası, Demokratik İslahatlar 
Partiyası, Azərbaycan Liberal Demok-
rat Partiyası, Azərbaycan Demokratik 
Maarifçilik Partiyası, Müasir Müsavat 
Partiyasının və Vətəndaş Həmrəyliyi 
Partiyası səlahiyyətli nümayəndələri 
qeydə alınıb.  Seçkilərə qatılacaq siyasi 
partiya və qurumların sayının artacağı 
gözlənilir. 

Seçkidə mübarizə aparacaq  
namizədlərin sayı  da gündən - günə 
artır. Son məlumata görə, parlament 
seçkilərində iştirak etmək üçün 1611 
nəfər müraciət edib. Onlardan  1202 
nəfərinin namizədliyi  təsdiq olu-

nub. Namizədlərdən  1012 nəfəri 
artıq imza vərəqələrini götürüb və 124 
nəfəri qaytarıb, 16-sı isə qeydə alı-
nıb.  Namizədlərin 293 nəfəri 17 siyasi 
partiya tərəfindən irəli sürənlərdir. Bəzi 
səbəblərə görə, 56 nəfər  seçkilərdə 
iştirakını dayandırıb. Bunun  dairə 
seçki  komissiyaları ilə heç bir əlaqəsi  
yoxdur. Həmişə olduğu kimi, seçkilərə 
qatılmaq istəyənlərə hər cür şərait 
yaradılıb. Bugünədək kimsə onun üçün 
süni problemin yaradılması ilə əlaqədar 
müraciət etməyib.

Artıq Yeni Azərbaycan Partiyası və 
digər siyasi partiyalar da ayrı-ayrı seçki 
dairələri üzrə namizədlərini  açıqlayıb-
lar. 

Azərbaycanda keçirilən seçkilər 
həmişə beynəlxalq aləmin diqqət 
mərkəzində olub. Bunu seçkilərin 
gedişini izləyən beynəlxalq  təşkilatların 
nümayəndələrinin və müşahidəçilərin 
sayı da təsdiqləyir. Gələn il fevralın 
9-da keçiriləcək parlament seçkiləri 
də indidən beynəlxalq təşkilatların 
diqqət mərkəzindədir.  Artıq ATƏT-in 
Demokratik Təsisatlar və İnsan Haq-
ları Bürosu (ATƏT DTİHB) fevralın 
9-da keçiriləcək  parlament seçkiləri ilə 
əlaqədar Azərbaycana müşahidəçi mis-
siyası göndərəcəyini bildirib. Bu barədə 
ATƏT DTİHB-nin dekabrın 19–21-də 
Bakıda olmuş qiymətləndirmə missiyası-
nın hazırladığı məruzədə bildirilir. Qeyd 
edilib ki, qarşıdan gələn seçkilərə ATƏT 
DTİHB 30  nəfər uzunmüddətli və 350 
nəfər  qısamüddətli müşahidəçi ezam 
edəcək.

Göründüyü kimi, gələn il fevralın 
9-da keçiriləcək parlament seçkilərinin 
gərgin mübarizə şəraitində keçəcəyi 
indidən özünü büruzə verir.  Bu 
seçkilərdə də şəffaflığın təmin olun-
ması istiqamətində bütün imkanlardan 
istifadə olunması üçün ciddi hazırlıq 
işləri gedir. Bu dəfə də Azərbaycan 
daha bir nümunəvi demokratik seçki 
keçirməyə qadir olduğunu nümayiş 
etdirəcək.

Əliqismət BƏDƏLOV, 
“Xalq qəzeti”

AZƏRBAYCAN RESPUBLİKASI 
NAZİRLƏR KABİNETİNİN QƏRARI

№ 510       Bakı şəhəri, 28 dekabr 2019-cu il

Azərbaycan Respublikası Nazirlər Kabinetinin 
“Fəaliyyət növlərinin xüsusiyyətindən asılı olaraq 
xüsusi razılıq (lisenziya) verilməsi üçün tələb 
olunan əlavə şərtlər barədə” 2002-ci il 7 noyabr 
tarixli 174 nömrəli, “Fitosanitar nəzarəti sahəsində 
bəzi normativ hüquqi aktların təsdiq edilməsi 
haqqında” 2006-cı il 7 dekabr tarixli 260 nömrəli, 
“Fitosanitar nəzarəti sahəsində bəzi normativ hü-
quqi aktların təsdiq edilməsi haqqında” 2006-cı il 
29 dekabr tarixli 280 nömrəli, “Fitosanitar nəzarəti 
sahəsində bəzi normativ hüquqi aktların təsdiq 
edilməsi haqqında” 2007-ci il 22 yanvar tarixli 10 
nömrəli, “Fitosanitar nəzarəti sahəsində bəzi nor-
mativ hüquqi aktların təsdiq edilməsi haqqında” 
2007-ci il 25 yanvar tarixli 14 nömrəli, “Mədəni 
bitkilərin genetik ehtiyatlarının mühafizəsi və 
səmərəli istifadəsi haqqında” Azərbaycan Respub-
likası Qanununun tətbiqi ilə bağlı bəzi normativ 
hüquqi aktların təsdiq edilməsi barədə” 2012-ci il 
13 noyabr tarixli 259 nömrəli, “Yaşıllıqlara qulluq, 
onların xəstəlik və zərərvericilərdən mühafizəsi 
Qaydası”nın təsdiq edilməsi haqqında” 2016-cı 
il 14 iyun tarixli 227 nömrəli və “Azərbaycan 
Respublikasının vahid büdcə təsnifatının təsdiq 
edilməsi barədə” 2018-ci il 11 oktyabr tarixli 440 
nömrəli qərarlarında dəyişiklik edilməsi haqqında

“Fitosanitar nəzarəti haqqında” Azərbaycan 
Respublikasının Qanununda və Azərbaycan Respub-
likasının İnzibati Xətalar Məcəlləsində dəyişiklik 
edilməsi barədə” Azərbaycan Respublikasının 
2019-cu il 3 may tarixli 1577-VQD nömrəli Qa-
nununun tətbiqi və “Fitosanitar nəzarəti haqqında” 
Azərbaycan Respublikası Qanununun tətbiq edilməsi 
barədə” Azərbaycan Respublikası Prezidentinin 
2006-cı il 2 avqust tarixli 441 nömrəli Fərmanında 
dəyişiklik edilməsi haqqında” Azərbaycan Respub-
likası Prezidentinin 2019-cu il 29 may tarixli 712 
nömrəli Fərmanının 1.1.2-ci yarımbəndinin icrasını 
təmin etmək məqsədilə Azərbaycan Respublikasının 
Nazirlər Kabineti qərara alır:

1. Azərbaycan Respublikası Nazirlər Kabineti-
nin 2002-ci il 7 noyabr tarixli 174 nömrəli Qərarı 
(Azərbaycan Respublikasının Qanunvericilik 
Toplusu, 2002, № 11, maddə 676; 2004, № 2, maddə 
115; 2005, № 9, maddə 860, № 12, maddə 1234; 
2006, № 2, maddələr 204, 205, № 9, maddə 822, 
№ 12, maddə 1159; 2007, № 8, maddələr 849, 857, 
№ 10, maddə 1025; 2008, № 1, maddə 37, № 10, 
maddə 928, № 12, maddələr 1110, 1114; 2009, № 
1, maddələr 22, 32, № 2, maddə 156, № 4, maddə 
279, № 8, maddə 670, № 9, maddələr 739, 754, № 
12, maddə 1078; 2010, № 3, maddə 264; 2011, № 
1, maddə 63; 2012, № 9, maddə 931; 2013, № 2, 
maddə 203, № 6, maddə 735; 2014, № 10, maddə 
1290; 2015, № 5, maddə 608, № 12, maddə 1567; 
2016, № 1, maddə 179, № 4, maddə 807, № 9, 
maddə 1585; 2018, № 8, maddə 1817, № 12 (II 
kitab), maddə 2737) ilə təsdiq edilmiş “Fəaliyyət 
növlərinin xüsusiyyətindən asılı olaraq xüsusi 
razılıq (lisenziya) verilməsi üçün tələb olunan əlavə 
şərtlər”in 50.1.3-cü və 50.2.2-ci yarımbəndlərində 
“Kənd Təsərrüfatı Nazirliyi yanında Dövlət 
Fitosanitar Nəzarəti Xidmətinin” sözləri “Qida 
Təhlükəsizliyi Agentliyinin” sözləri ilə əvəz edilsin.

2. Azərbaycan Respublikası Nazirlər Kabine-
tinin 2006-cı il 7 dekabr tarixli 260 nömrəli Qərarı 
(Azərbaycan Respublikasının Qanunvericilik Toplu-
su, 2006, № 12, maddə 1151; 2008, № 1, maddə 39; 
2009, № 1, maddə 34; 2010, № 2, maddə 150; 2014, 
№ 12, maddə 1664; 2015, № 2, maddə 218; 2016, № 
11, maddə 1947; 2018, № 10, maddə 2162) ilə təsdiq 
edilmiş “Azərbaycan Respublikasının ərazisinə 
idxal olunan karantin nəzarətində olan materiallarda 
karantin tətbiq edilən zərərli orqanizmlər aşkar olun-
duqda onların fitosanitar nəzarəti məntəqələrində 
və ya yükün təyinat yerlərində zərərsizləşdirilməsi 
qaydası da daxil olmaqla, karantin nəzarətində olan 
materialların zərərsizləşdirilməsi Qaydaları”nın 6-cı 
hissəsinin ikinci abzasında “Tarif (qiymət) Şurası” 
sözləri “Nazirlər Kabineti” sözləri ilə əvəz edilsin.

3. Azərbaycan Respublikası Nazirlər Kabi-
netinin 2006-cı il 29 dekabr tarixli 280 nömrəli 
Qərarı (Azərbaycan Respublikasının Qanunveri-
cilik Toplusu, 2006, № 12, maddə 1165; 2008, № 
9, maddə 853; 2009, № 1, maddə 34; 2010, № 1, 
maddə 66; 2016, № 11, maddə 1946; 2017, № 11, 
maddə 2182; 2018, № 10, maddə 2162) ilə təsdiq 
edilmiş “Azərbaycan Respublikasına gətirilmiş və 
respublikadan aparılması nəzərdə tutulan karantin 
nəzarətində olan materiallara fitosanitar karantin 
baxışının keçirilməsi və ekspertizanın aparılması 
Qaydaları”nın 26-cı hissəsində “Tarif (qiymət) 
Şurası” sözləri “Nazirlər Kabineti” sözləri ilə əvəz 
edilsin.

4. Azərbaycan Respublikası Nazirlər Kabine-
tinin 2007-ci il 22 yanvar tarixli 10 nömrəli Qərarı 
(Azərbaycan Respublikasının Qanunvericilik 
Toplusu, 2007, № 1, maddə 54; 2009, № 1, maddə 
32; 2016, № 11, maddə 1948; 2018, № 4, maddə 
805, № 8, maddə 1817, № 10, maddə 2162) ilə 
təsdiq edilmiş “Pestisidlərin, bioloji preparatların və 
aqrokimyəvi maddələrin dövlət sınağının aparılması, 

qeydiyyata alınması və istifadəsinə icazə verilmiş 
preparatların siyahısına daxil edilməsi Qaydaları”nın 
27-ci hissəsinin ikinci abzasında “Tarif (qiymət) 
Şurası” sözləri “Nazirlər Kabineti” sözləri ilə əvəz 
edilsin.

5. Azərbaycan Respublikası Nazirlər Kabine-
tinin 2007-ci il 25 yanvar tarixli 14 nömrəli Qərarı 
(Azərbaycan Respublikasının Qanunvericilik 
Toplusu, 2007, № 1, maddə 58; 2009, № 1, maddə 
34; 2014, № 10, maddə 1297; 2015, № 2, maddə 
219; 2016, № 11, maddə 1949; 2017, № 9, maddə 
1748; 2018, № 10, maddə 2162) ilə təsdiq edilmiş 
“Fitosanitar nəzarəti məntəqələrinin yerləşdirilməsi 
və fəaliyyəti Qaydası”nda aşağıdakı dəyişikliklər 
edilsin:

5.1. 2-ci hissə üzrə:
5.1.1. birinci abzasda “Kənd Təsərrüfatı Nazir-

liyi yanında Dövlət Fitosanitar Nəzarəti Xidmətinin 
(bundan sonra – Dövlət Xidməti)” sözləri “Qida 
Təhlükəsizliyi Agentliyinin (bundan sonra – Agent-
lik)” sözləri ilə əvəz edilsin;

5.1.2. ikinci abzas aşağıdakı redaksiyada veril-
sin:

“Dövlət sərhədinin buraxılış məntəqələrindən 
keçirilmiş yüklər (mallar, məhsullar) üzərində fitosa-
nitar nəzarəti ilə bağlı tədbirləri gömrük orqanları ilə 
birlikdə Agentlik həyata keçirir.”;

5.2. 3-cü hissədə, 4.4-cü bənddə, 8-ci, 9-cu (hər 
üç halda), 11-ci hissələrdə və 14.4-cü bənddə ismin 
müvafiq hallarında “Dövlət Xidməti” sözləri ismin 
müvafiq hallarında “Agentlik” sözü ilə əvəz edilsin;

5.3. 6-cı hissədə “dövlət fitosanitar nəzarəti 
xidməti” sözləri “işçiləri” sözü ilə əvəz edilsin;

5.4. 7-ci hissə ləğv edilsin;
5.5. 10-cu hissədə “Azərbaycan Respublikası-

nın Kənd Təsərrüfatı Nazirliyi ilə razılaşdırılmaqla 
Dövlət Xidmətinin rəisi” sözləri “Agentliyin sədri” 
sözləri ilə əvəz edilsin;

5.6. 12-ci hissədə “Dövlət Xidmətinin təqdimatı 
əsasında Azərbaycan Respublikası kənd təsərrüfatı 
naziri” sözləri “Agentliyin sədri” sözləri ilə əvəz 
edilsin.

6. “Mədəni bitkilərin genetik ehtiyatları-
nın mühafizəsi və səmərəli istifadəsi haqqında” 
Azərbaycan Respublikası Qanununun tətbiqi ilə 
bağlı bəzi normativ hüquqi aktların təsdiq edilməsi 
barədə” Azərbaycan Respublikası Nazirlər Kabi-
netinin 2012-ci il 13 noyabr tarixli 259 nömrəli 
Qərarında (Azərbaycan Respublikasının Qanunveri-
cilik Toplusu, 2012, № 11, maddə 1198; 2018, № 8, 
maddə 1817) aşağıdakı dəyişikliklər edilsin:

6.1. həmin Qərarla təsdiq edilmiş 2 nömrəli 
əlavə - “Mədəni bitkilərin genetik ehtiyatları-
nın mühafizəsinə və səmərəli istifadəsinə dövlət 
nəzarətinin təşkili Qaydaları”nın 2.9.5-ci yarımbəndi 
ləğv edilsin;

6.2. həmin Qərarla təsdiq edilmiş 5 nömrəli 
əlavə - “Ölkə daxilində genetik modifikasiya olun-
muş bitkilərin mövcudluğu və yayılma zonasının 
aşkarlanması Qaydası”nın 2.6-cı bəndinin birinci 
cümləsində “Nazirliyi yanında Dövlət Fitosanitar 
Nəzarəti Xidmətinin” sözləri “Nazirliyinin” sözü ilə 
və ikinci cümləsində “Dövlət Fitosanitar Nəzarəti 
Xidmətində” sözləri “Aqrar Xidmətlər Agentliyində” 
sözləri ilə əvəz edilsin;

6.3. həmin Qərarla təsdiq edilmiş 6 nömrəli 
əlavə - “Mədəni bitkilərin milli genefonduna 
aid edilən bitkilərin və onların genetik ehtiyat 
nümunələrinin Azərbaycan Respublikasının gömrük 
ərazisindən çıxarılması Qaydası və Şərtləri”nin 
12-ci hissəsində “Kənd Təsərrüfatı Nazirliyi yanında 
Dövlət Fitosanitar Nəzarəti Xidməti” sözləri “Qida 
Təhlükəsizliyi Agentliyi” sözləri ilə əvəz edilsin;

6.4. həmin Qərarla təsdiq edilmiş 7 nömrəli 
əlavə - “Mədəni bitkilərin genetik ehtiyatlarının 
mühafizəsi və səmərəli istifadəsi üzrə idarəetmə 
sisteminə daxil olan Elmi-Texniki Şuranın 
Əsasnaməsi”nin 4.3-cü bəndində “Dövlət Fitosanitar 
Xidməti” sözləri “Aqrar Xidmətlər Agentliyi” sözləri 
ilə əvəz edilsin.

7. Azərbaycan Respublikası Nazirlər Kabine-
tinin 2016-cı il 14 iyun tarixli 227 nömrəli Qərarı 
(Azərbaycan Respublikasının Qanunvericilik Top-
lusu, 2016, № 6, maddə 1204) ilə təsdiq edilmiş “Ya-
şıllıqlara qulluq, onların xəstəlik və zərərvericilərdən 
mühafizəsi Qaydası”nın 3.2-ci bəndində “Kənd 
Təsərrüfatı Nazirliyi” sözləri “Qida Təhlükəsizliyi 
Agentliyi” sözləri ilə əvəz edilsin.

8. Azərbaycan Respublikası Nazirlər Kabineti-
nin 2018-ci il 11 oktyabr tarixli 440 nömrəli Qərarı 
(Azərbaycan Respublikasının Qanunvericilik Toplu-
su, 2018, № 10, maddə 2155; 2019, № 3, maddələr 
528, 534, 544, 563, 566, 568, № 4, maddə 753, № 
5, maddələr 935, 945, 971, № 7, maddə 1325, № 
8, maddə 1475, № 10, maddə 1677; Azərbaycan 
Respublikası Nazirlər Kabinetinin 2019-cu il 27 
noyabr tarixli 458 nömrəli Qərarı) ilə təsdiq edilmiş 
“Azərbaycan Respublikasının büdcə gəlirlərinin 
təsnifatı”nın 1.4.2.5.7.7-ci yarımmaddəsindən 
“nəzarəti” sözü çıxarılsın.

Əli ƏSƏDOV 
Azərbaycan Respublikasının Baş Naziri 

AZƏRBAYCAN RESPUBLİKASI 
NAZİRLƏR KABİNETİNİN QƏRARI

№ 508       Bakı şəhəri, 28 dekabr 2019-cu il

Azərbaycan Respublikası Nazirlər Kabinetinin 2010-cu il 14 dekabr tarixli 235 nömrəli Qərarı ilə 
təsdiq edilmiş “Doktoranturalar yaradılan Azərbaycan Respublikasının ali təhsil müəssisələrinin, elmi 
müəssisə və təşkilatların Siyahısı”nda dəyişiklik edilməsi haqqında

Azərbaycan Respublikası Konstitusiyasının 119-cu maddəsinin səkkizinci abzasını rəhbər tutaraq 
Azərbaycan Respublikasının Nazirlər Kabineti qərara alır:

Azərbaycan Respublikası Nazirlər Kabinetinin 2010-cu il 14 dekabr tarixli 235 nömrəli Qərarı 
(Azərbaycan Respublikasının Qanunvericilik Toplusu, 2010, № 12, maddə 1117; 2011, № 9, maddə 853; 
2013, № 7, maddə 883, № 10, maddə 1232; 2014, № 1, maddə 57, № 6, maddələr 736, 752; 2015, № 4, 
maddə 455, № 8, maddə 967; 2016, № 5, maddə 955, № 6, maddə 1208, № 8, maddə 1435, № 11, maddə 
1953; 2017, № 2, maddə 301, № 4, maddə 667, № 7, maddə 1494, № 10, maddə 1931; 2018, № 3, maddə 
598, № 8, maddə 1798, № 9, maddə 1935; 2019, № 1, maddə 150, № 5, maddə 944, № 8, maddə 1463) 
ilə təsdiq edilmiş “Doktoranturalar yaradılan Azərbaycan Respublikasının ali təhsil müəssisələrinin, elmi 
müəssisə və təşkilatların Siyahısı”nda aşağıdakı dəyişikliklər edilsin:

1. “Azərbaycan Respublikasının Əmək və Əhalinin Sosial Müdafiəsi Nazirliyi üzrə” bölməsi ləğv edilsin.
2. “Azərbaycan Respublikasının Nəqliyyat, Rabitə və Yüksək Texnologiyalar Nazirliyi üzrə” 

bölməsindən sonra aşağıdakı məzmunda bölmə əlavə edilsin:

Azərbaycan Respublikasının Gənclər və İdman Nazirliyi üzrə

1. Azərbaycan Dövlət Bədən Tərbiyəsi və İdman Akademiyası fəlsəfə doktoru üzrə elmlər doktoru üzrə

Əli ƏSƏDOV 
Azərbaycan Respublikasının Baş Naziri

30 dekabr 2019-cu il, bazar ertəsi6
Xalq-iqtidar birliyi Azərbaycanda 
sabitliyi şərtləndirən əsas amildir

Bu gün Azərbaycan 
dünya miqyasında ən sabit 
ölkələrdən biridir və o 
ölkədir ki, xalq-iqtidar bir-
liyi onun uğurlu inkişafını 
müəyyən edir. Çünki bizim 
siyasətimiz ictimaiyyət 
tərəfindən dəstəklənir və 
ictimaiyyət də görür ki, 
bizim siyasətimiz real, 
konkret nəticələrə gətirib 
çıxarır.

İlham ƏLİYEV 
Azərbaycan Respublikasının 

Prezidenti

Bu gün Azərbaycanda xalq və dövlət, iqtidar və cəmiyyət ara-
sında son dərəcə sıx bağlılıq, inam və etimad mövcuddur. Bu 
etimadı qazanmaq, xalqın öz dövlətinə, hakimiyyətinə münasibətini 
möhkəmləndirmək asan başa gəlməmişdir. Bunun üçün uzun, 
zəhmət tələb edən bir yol qət edilmişdir. Məlum olduğu kimi, 
Azərbaycan müstəqillik əldə etdikdən sonra ölkədə daxili vəziyyət 
və hakimiyyət böhranı yaranmışdı. İctimai həyatın bütün sahələrində 
anarxiya hökm sürürdü. Milli orduda da vəziyyət ürəkaçan deyil-
di. Fərarilik adi hal alır, dövlətin möhkəm, etibarlı şəxslərin əlində 
cəmləşməsinə zərurət yaranmışdı. Erməni təcavüzü gündən-günə 
güclənməkdə idi. Anarxiya vəziyyətinin xalqın maraqları ilə zidd ol-
ması, Azərbaycanda hakimiyyət boşluğunun yaranması bütovlükdə, 
ölkəmizin varlığını şübhə altına almışdı. 

Azərbaycan çox mühüm siyasi kampaniya – Milli Məclisə seçkilər 
ərəfəsindədir. 2020- ci il fevralın 9- da keçiriləcək parlament 
seçkilərinə ciddi hazırlığa start verildi. Göründüyü kimi, ölkəmizin 

ictimai-siyasi həyatı  tarixi hadisələrlə zəngindir.  Ümumiyyətlə, seçkilər 
hər bir ölkənin həyatında çox mühüm  siyasi kampaniya  hesab olunur.  
Seçkilər, həmçinin demokratik prinsiplərin  göstəricisidir. Ona görə də bütün 
dövlətlərdə bu məsələ diqqət mərkəzində olur. Seçkilərin şəffaf, demokratik, 
azad və ədalətli keçirilməsi üçün əsas şərtlərdən biri ictimai-siyasi vəziyyətin  
sabit olmasıdır. Təbii ki, belə ölkələrdə  seçkilər həmişə  yüksək səviyyədə keçi-
rilir. Azərbaycan da seçkiləri demokratik şəraitdə keçirən ölkələr sırasındadır .

Hicran
Машинописный текст
S.6.




